
kemiskinan. Hari ini globalisasi mem-
beri keuntungan kepada golongan mi-
noriti, bukan majoriti.

Barat mengagung-agungkan slogan
yang mengatakan dunia hari kini su-
dah pun mempunyai sistem ekonomi
dan kewangan. Soalnya, apakah ia sis-
tern yang adil dan boleh dipertahankan‘?
Sesuatu sistem tidak akan bererti jika
ia tidak dapat menjamin peluang pe-
kerjaan kepada rakyat, gagal  mengu-
rangkan jurang kemiskinan dan tidak
mampu mcnycdiakan peluang pendi-
dikan dan kesihatan sewajarnya. Sesua-
tu sistem kewangan boleh menjadi ba-
han ketawa jika spekulator mata wang
sewenang-wenangnya tents membuat
untung lumayan. sedangkan‘peladang,
penoreh getah.  pekerja lombong dan
sebagainya, masih terus  hidup  den&an
kekurangan yat dan makanan.

Walaupun. sidang puncak G77 ini
mcnunjukkan kesepakatan, namun
mereka masih belum dapat berdiri sama
tinggi dan duduk sama rendah.  Dr

Mahathir dengan jelas menegur kele-
mahan  sikap negara-negara  dalam kum-
pulan itu supaya bersatu menghadapi
cabaran mass  depan. Tidak bersatu
adalah kelemahan paling utama yang
perlu diatasi sebelum G77 boleh meng-
hadapi negara maju terutama Kumpulan
G7 yang hanya dianggotai lapan ne-
gara,  tetapi mampu menggugat kum-
pulan  yang dianggotai lebih banyak
negara tetapi sering bercakaran yang
mungkin  disebabkan masalah aga,na,
ideologi, perkauman dan sebagainya.

Sidang Puncak G77 di Havana ini
membuka jalan untuk menentukan ke-
dudukan mereka sebelum mampu mem-
buat apa juga tuntutan dan menghada-
pi negara-negara maju. Hakikatnya,
negara-negara maju juga memerlukan
negara-negara membangun untuk me-
majukan negara dan rakyat mereka.
Adalah mustahil negara maju boleh
hidup senang lenang  jika kadar kemis-
kinan dan kelaparan di negara mem-
bangun dan miskin, tidak dapat diurus-

kan. Apakah mereka mampu mencrima
jutaan manusia berhijrah ke negara
mereka jika tidak langsung  menghirau-
kan masalah di negara-negara  memban-
gun dan miskin yang bermasalah. Ne-
gara-negara  maju juga sudah tentu ti-
dak mahu terus menerus dikritik kera-
na tidak berhati perut. Tetapi, segala-
galanya perlu dilakukan menerusi per-
paduan negara-negara  membangun. Jika
negara-negara membangun bangkit
untuk mempejuangkan  hak pembangu-
nan, mereka perlu melakukannya de-
ngan satu suara  dan satu hati.

Jika mendapati ketidakadilan ekono-
mi dan pasaran,  mereka seharusnya  me-
nentang bersama.

Negara-negara membangun seharus-
nya juga mampu bersaing dan tidak
semata-mata  mengharapkan segala-
galanya jatuh dari langit. Jika menye-
dari liberalisasi  perdagangan lebih
menyulitkan untuk capaian teknologi
dan pengetahuan, jalan penyelesaian
hendaklah dicari. Jika dasar ekonomi

hadapi cabaran masa depan
di sesebuah  negara menjadi puncanya,
ia perlulah diperbaiki. Malaysia juga
menghadapi pelbagai sekatan dari Ba-
rat tetapi  mampu melepaskan diri de-
ngan melaksanakan dasar-dasar yang
pragmatik. Jika rakyat di sesebuah ne-
gara malas  dan terus  menerus  meng-
harapkan subsidi, sampai bila pun ne-
gara berkenaan tidak akan maju.

G77 tidak mungkin mendapat se-
gala tuntutan jika kelemahan  diri ti-
dak diatasi. Ada perkara yang boleh
dilakukan sendiri tanpa membuat tun-
tutan  yang melampau. Dalam pemin-
dahan teknologi umpamanya, nega-
ra anggota tidak perlu mengharapkan
segala-galanya dari Barat. Sudah ada
negara dalam G77 sendiri yang mam-
pu memindahkan teknologi kepada
negara mereka. Mengapa perlu ber-
kiblat kepada Amerika Syarikat jika
mereka boleh mendapatkan bantuan
daripada negara sahabat yang lebih
memahami masalah  mereka. Malay-
sia, umpamanya sedia memberi  ban-

tuan,  jika itulah bentuk bantuan yang
diharapkan.

Negara-negara membangun tidak
harus  ketinggalan jauh di belakang.
Dunia hari ini meletakkan  industri ber-
asaskan  pengetahuan sebagai kunci
kemajuan. Jika mereka masih taksub
dengan industri berasaskan pertanian
atau industri tanpa pengetahuan, me-
reka tetap akan ketinggalan.

Apa yang harus diperjuangkan seka-
rang ialah negara-negara membangun
perlu diberi  tempat untuk merumuskan
dasar atau sistem dunia kerana mere-
ka terbabit secara langsung  kesan da-
ripada percaturan kuasa-kuasa  besar.
Dalam isu Pertubuhan Perdagangan
Dunia (WTO) umpamanya, negara-
negara membangun sewajarnya dibe-
,rar memberi  pandangan mereka. WTO
tidak boleh dikuasai hanya segelintir
negara yang biasanya merumuskan  per-
aturan untuk kepentingan dan mass
depan perdagangan dan ekonomi ne-
gara mereka dan sekutu mereka. Un-

tuk tujuan ini, dialog Utara-Selatan
dianggap sebapai  landasan yang sewa-
jarnya.

Dialog seperti ini pcrlulah herasas-
kan kepada usaha mencari keadilan
dunia, bukan mengenakan tekanan.
Semua ini memerlukan pcngetahuan.

Mengenakan hukuman ckonomi ke-
pada mana-mana  negara, boleh diang-
gap zalim dalam dunia moden hari ini.
G77 bukanlah  pertubuhan  politik. Olch
itu, isu politik perlu diambil alih oleh
pertubuhan lain. Sebarang provokasi
politik yang membabitkan isu politik.
sewajarnya dikesampingkan daripada
G77 untuk memastikan kewibawaan
pertubuhan ini terus dihormati. Forum
NAM yang kebanyakannya dianggo-
tai oleh negara  G77. boleh digunakan
untuk tujuan itu.

Dengan berakhirnya Sidang Puncak
G77 ini, diharapkan negara-negara
membangun lcbih jelas dengan pendi-
rian masing-masing  bagi menghadapi
cabaran baru.


